
Kožni test za tuberkulozu (TB), poznat i po 
imenu “Mantoux,” jest jednostavan, bezopasan 
način provjere imate li prikrivenu TB infekciju.   

 

 
 
 
 

 
 
 
 
Šta je prikrivena TB infekcija?  
 

Dvije su faze u TB. Obje se faze mogu liječiti 
lijekovima. Kada klice TB prvi put uđu u vaše 
tijelo, one prouzrokuju prikrivenu infekciju TB-
om. Ako se ne liječi, prikrivena infekcija TB-
om može postati aktivna bolest.  Bilo ko može 
dobiti TB jer se ona prenosi s osobe na osobu 
preko zraka. 
 
Faza 1 –  
Latentna TB 
infekcija  

Faza 2 – 
Aktivna TB - 
tuberkuloza 
 

Klice TB “spavaju” u 
vašem tijelu. Ova faza 
može trajati vrlo dugo – 
čak godinama. 
 

Klice TB su aktivne i  
šire se. One uništavaju 
tkivo u vašem tijelu. 

Vi ne izgledate i ne 
osjećate se bolesno. 
Vaša rentgenska slika 
je obično u redu. 

Obično se osjećate 
bolesno. Vaš liječnik će 
poduzeti specijalne 
testove da ispita da li TB 
nanosi štetu vašem tijelu. 
 

Ne možete raširiti TB 
na druge ljude. 
 
 

Ako su klice TB u vašim 
plućima, vi možete širiti 
TB na druge ljude 
kašljanjem, kihanjem, 
govorenjem ili 
pjevanjem. 
 

Obično se liječi 
uzimanjem jednog 
lijeka u trajanju od 9 
mjeseci. 

Liječi se uzimanjem 3 ili 
4 lijeka barem 6 mjeseci. 
 

 

Kako možemo znati da li imamo latentnu TB 
infekciju? 
 

TB kožni test (“Mantoux”) može pokazati da li 
imate latentnu TB infekciju. Mogli ste dobiti 
latentnu TB infekciju ako ste ikada bili u blizini 
nekoga s aktivnom tuberkulozom (čak i ako 
niste znali da je drugi bolestan). 
 

Vaš zdravstveni radnik će malom iglom 
ubrizgati malo bezopasne probne tekućine 
(zvane “tuberkulin”) ispod kože na vašoj ruci.   
 

 
 

Vaš zdravstveni radnik MORA provjeriti 
vašu ruku 2 ili 3 dana nakon ovog kožnog TB 
testa, čak i ako se vama čini da je ruka u 
redu.   
 

Ako vam se pojavi reakcija na test, izgledat će 
kao izdignuta kvržica. Vaš zdravstveni radnik 
će izmjeriti veličinu reakcije. Kvržica će, ako je 
ima, nestati za par sedmica.  
 

Kako se treba brinuti o ruci nakon primanja 
kožnog TB testa?  
 

• Ne pokrivajte to mjesto zavojem ili 
flasterom.   

• Budite pažljivi da ne trljate ili ogrebete to 
mjesto.   

• Ako vas svrbi, prekrijte ruku hladnom 
krpom.   

• Ruku možete prati i brisati pažljivo.   

Šta ako je moj kožni TB test negativan? 
 

Test je “negativan” ako nema kvržice (ili je ona 
vrlo mala) na mjestu gdje je ubrizgana tekućina. 
Negativan kožni TB test obično znači da 
nemate TB.  
 

U nekim slučajevima, možda će trebati kasnije 
ponoviti ovaj TB test.   
 

Šta ako je moj kožni TB test pozitivan? 
 

Test je “pozitivan” ako se pojavi kvržica 
određene veličine na mjestu gdje je ubrizgana 
tekućina. To znači da vjerojatno imate klice TB 
u vašem tijelu. Većina ljudi s pozitivnim 
kožnim TB testom ima prikrivenu TB infekciju.  
Za svaki slučaj, vaš liječnik će vas pregledati i 
uputiti na snimanje pluća. Možda ćete imati i 
druge testove da se ispita da li imate aktivnu 
tuberkulozu.  
 

 
 
 
 

 
 
 
 

 
  

 
 
 
Trebali bi se testirati kožnim TB testom ako: 
 

• ste bili češće u bliskom kontaktu s nekim 
ko je imao aktivnu TB, 

• ste živjeli u zemlji gdje su mnogi ljudi 
bolovali od TB, 

• radite ili živite u staračkom domu, 
klinici, bolnici, zatvoru, ili u domu za 
beskućnike, ili 

• ste inficirani HIV-om ili imate određene 
druge zdravstvene probleme. 

 
Šta ako sam jednom primio BCG vakcinu? 
 

Čak ako ste nekada primili BCG vakcinu, još 
uvijek se možete podvrći kožnom TB testu. 

• Ljudi koji su jednom primili BCG 
vakcinu još uvijek mogu dobiti 
prikrivenu TB infekciju, kao i aktivnu 
TB bolest. 

• BCG vakcina moće pomoći u zaštiti 
male djece od teškog oboljenja od TB. 
Ova zaštita nestaje kako ljudi postaju 
stariji. 

• BCG vakcina ponekad uzrokuje 
pozitivnu reakciju na kožni TB test. Ali 
ako imate pozitivnu reakciju na kožni TB 
test, to je vjerovatno od klica TB u 
vašem tijelu - ne od same BCG vakcine.   

 

 

 
Ne bojte se testiranja. TB se može izliječiti! 

Zaštitite svoje zdravlje i zdravlje vaše 
obitelji - idite na kožni TB test! 
Kontaktirajte vašeg liječnika ili zdravstvenog 
radnika u vezi s kožnim TB testom. 

Čak ako ste nekada primili BCG vakcinu, još 
uvijek se možete podvrći kožnom TB testu! 


